
Аннотация. Мақоладан оилада оила аъзоларининг спортга бўлган қизиқишларини уйғотиш, 

айниқса, ёшлар орасида спортни кенг тарғиб қилиш, аҳоли ўртасида спортга бўлган маданиятни 

ошириш ва соғлом турмуш тарзини шакллантиришда спорт психологиясининг аҳамияти 

келтирилган. 

Калитли сўзлар. Спорт, уйғотиш, ёшлар, кенг тарғиб қилиш, аҳоли, маданият, соғлом 

турмуш тарзи, психология. 

 

Мустақил давлатимизда бугунгача оила билан боғлиқ 50 га яқин қонун, Ўзбекистон 

Республикаси Президентининг 20 га яқин фармон, қарор ва фармойиши, Вазирлар 

Маҳкамасининг 70 дан ортиқ қарори қабул килинган [1-97]. Ўзбекистон Республикаси 

Конституциясининг 14-боби ҳам айнан “Оила” деб номланади. Оила-жамиятнинг асосий 

бўғинидир ҳамда жамият ва давлат муҳофазасида бўлиш ҳуқуқига эга. Шунинг учун ҳам ёш 

оилаларга юқори эътибор қаратишимиз лозим.  

Мамлакатимизда оилага муносабат масаласи давлат сиёсатининг устувор 

йўналишларидан биридир. Буни Конституция ва қонунларимиздан ташқари, 1997 йилдан 

бошлаб ҳар йилни муайян ном билан атаб, шу йўналишда Давлат дастури қабул қилиб, унинг 

изчил ижроси таъминлаб келингани ва шу йилларнинг барчаси оила билан боғлиқдир. 

Бинобарин, 1998 йил - “Оила йили”, 2012 йил - “Мустаҳкам оила йили” бўлганини эътироф 

этиш ўринлидир. 

Мустаҳкам ёш оила жамиятдаги барқарорликни ушлаб турадиган етакчи омиллардан 

биридир. Давлатнинг тараққиёти ҳам, таназзулга юз тутиши ҳам оиладаги муҳит, иқлимнинг 

қандайлигина боғлиқ оилавий можаролар куйди-чиқдиларнинг келиб чиқиши сабаблари аниқлаб 

ўрганиб ўз вақтида амалий тавсиялар бериш, маҳалла кўй, қариндош-уруғлар, фаолларни бу ишга 

жалб этиш оила мустаҳкамлигини таминловчи синалган чора-тадбирларидир. Бундан ташкари, 

оиладаги жисмоний соғлом муҳит ҳам муҳим аҳамиятга эгадир. Инсон омилини ҳар томонлама 

камол топтириш, ўзаро ёрдам, ўртоқлик муносабатларини янада яхшилаш, шахсий оилавий ва 

ижтимоий ҳаётда  оддийлик ва ҳалоллик, хушмуомалалик ва ростгўйлик каби маънавий-ахлоқий 

инсонларга хос бўлган сифатларни янада такомиллаштириш асосида мамлакатимизнинг ёш 

оилалари шаклланиб келмоқда. Бу омиллар тоифасини кенгайтириш лозимдир. Масалан, 

жисмоний тарбия ва унинг маданиятини ёш оилалар мисолида тарғиб қилиб, замонавий 

тенденциялар асосида шакллантириш керак.Чунки, соғлом муҳитни шакллантириш учун оилада 

жисмоний тарбия ва унинг муҳим элементларини шакллантириш лозимдир. 

Педагог-олимлар тадқиқотларида исботланганидек, оилавий тарбияга доир ишлар 

қуйидаги шароитларда бажарилса, унинг самарадорлиги янада ошади. Булар қуйидагича: 

- биринчидан, мактаб-ўзининг барча таъсирлари мажмуини оилавий тарбия жараёнига изчил 

йўналтира олса; 

- иккинчидан, ўқитувчилар жамоаси оила билан ўзаро ҳамкорлиги даврида ўзларининг этик-

педагогик тарбиявий талабларини тўғри ташкил эта олсалар; 

- учинчидан, халқ маорифи бўлими ва муассасалар ташкилотчи ота-оналарни тарбиявий 

жараёнга торта олсалар; 

- тўртинчидан, ўқитувчилар томонидан оилавий  тарбияга раҳбарлик болалар мактабга 

келмасдан олдин бошланса ва бу иш уларнинг барча ўқув йилларида давом эттирилса. 

Жаҳон тажрибасидан маълумки, оилада соғлом муҳитни шакллантириш учун жисмоний 

соғлом бўлиш талаб этилади. Биз тадқиқотларимиз давомида қуйидаги моделни ишлаб чиқдик ва 

бу модел амалиётда кенг қўлланилса мамлакатимиздаги ҳар бир оилада соғлом муҳит шаклланади.  

“Маҳалла-жисмоний тарбия-оила” модели 

Хулоса қилиш моделнинг муҳим жиҳати шундалиги айтиш мумкинки, моделдаги ҳар бир 

объект йўналиш бўйича ҳаракатланади ва борган сари ижобий самара бериб боради. Бу моделда 

жисмоний тарбиянинг ўрни муҳим аҳамиятга эга. Чунки, ҳар бир объект ҳаракатланишида унга 

таяниши керак ва шунда ижобий натижа юксалиб бораверади. 

